
   

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᑕᕝᕚᑭᒥᒃ ᐊᑐᓗᐊᖅᑕᐃᓕᒪᓂᕐᒧᑦ ᑕᖅᑭᖓ 

ᐱᒋᐊᕐᕕᖓᑕ ᐅᓪᓗᖓ: ᔭᓄᐊᕆ 19, 2026 

ᐃᓱᓕᕝᕕᖓᑕ ᐅᓪᓗᐊ: ᔭᓄᐊᕆ 24, 2026 

ᓄᓇᕘᓕᒫᒥ 90 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᑲᔪᖅᑐᐃᖃᑕᐅᒋᑦᑎ ᑕᕝᕚᑭᒥᑦ ᐊᑐᓗᐊᖅᑕᐃᓕᒪᓂᕐᒧᑦ 

ᑕᖅᑭᖓᓂᑦ ᑲᓇᑕᓕᒫᒥᓪᓗ ᓯᒡᒐᓕᐊᖅᑐᖅᑕᐃᓕᓐᓇᐅᑉ ᐱᓇᓱᐊᕈᓯᖓᓂ ᔭᓄᐊᕆ 18-ᒥᑦ 24−ᒧᑦ, 

2026. ᑕᒪᑐᒪᓂ ᑕᖅᑭᒥ ᐱᔾᔪᑎᖃᓗᐊᕐᓂᐊᖅᐳᑦ ᓄᓇᕗᒻᒥᐅᓂᒃ ᓱᐴᖅᑐᖃᑦᑕᖁᔨᙱᓪᓗᑎᒃ 

ᓯᒡᒐᓕᐊᙳᐊᓂᓪᓗ ᐊᑐᖃᑦᑕᖁᔨᙱᓪᓗᑎᒃ. 

ᓱᐴᖅᑐᖃᑦᑕᖅᑐᑦ ᓯᒡᒐᓕᐊᙳᐊᓂᓪᓗ ᐊᑐᖃᑦᑕᖅᑐᑦ ᐃᓄᐃᑦ ᓂᐅᕆᐊᖃᖃᑦᑕᖅᐳᑦ 

ᐃᓚᐅᕈᑎᒃᓴᓂᑦ ᑐᖁᓐᓇᖅᑐᓂᒡᓗ ᓱᕋᐃᕙᒃᑐᓂᑦ ᖃᓄᐃᙱᑦᑐᓂᑦ ᖃᓂᕐᓂᑦ, ᐳᕙᖕᓂᑦ ᑎᒥᐅᓪᓗ 

ᐊᐅᓚᔾᔪᑎᖓᓂ. ᐋᓐᓂᐊᖅᑖᑐᐃᓐᓇᕆᐊᖃᕐᓂᖅᓴᐅᒋᕗᖅ. ᐅᖃᐅᓯᕆᕙᒡᓗᒋᑦ ᐊᑦᑕᕐᓇᕈᑕᐅᔪᑦ 

ᑕᕝᕚᑭᑐᖃᑦᑕᕐᓗᓂ ᓯᒡᒐᓕᐊᙳᐊᕐᓂᓪᓗ ᐱᐅᔪᒥᒡᓗ ᐆᒃᑑᑎᖃᖅᐸᒡᓗᓂ ᒪᒃᑯᒃᑐᓂᒃ 

ᐃᑲᔪᕈᓐᓇᖅᐳᖅ ᐱᐅᔪᓂᒃ ᐋᖅᑭᒃᓯᔪᓐᓇᖅᓯᓗᑎᒃ, ᒫᓐᓇ ᓯᕗᓂᒃᓴᒧᓪᓗ. 

ᐃᓅᓯᓕᕆᔭᐅᓗᓂ ᐃᓅᓕᓴᐅᑎᑐᕐᓗᓂᓗ ᒪᕐᕉᒃ ᖃᐅᔨᔭᐅᓯᒪᔫᒃ ᐊᑐᙱᓐᓂᖅᓴᐅᓕᕈᑕᐅᔪᓐᓇᖅᑑᒃ 

ᓱᐴᖅᑐᖃᑦᑕᕈᓐᓃᕐᓗᑎᒡᓗ ᓯᒡᒐᓕᐊᙳᐊᓂᒡᓗ ᓄᖅᑲᕐᓗᑎᒃ. 

ᐃᓅᓯᓕᕆᔭᐅᔪᓐᓇᖅᐳᑎᑦ ᐅᐸᒡᓗᒋᑦ ᐋᓐᓂᐊᕕᓕᐊᕐᓗᑎᑦ, ᐃᕐᖐᓐᓈᖅᑕᐅᒃᑯᑦ 

ᑎᑎᕋᖃᑦᑕᐅᑎᕝᕕᒃᑯᑦ ᓄᓇᕗᒻᒥ ᓄᖅᑲᕈᒪᔪᑦ ᕙᐃᔅᐳᒃ ᒪᒃᐱᖅᑐᒐᖓ ᐅᖄᓚᓗᑎᓪᓘᓐᓃᑦ 

ᐃᓅᓯᓕᕆᔨᓄᑦ ᓄᓇᕗᒻᒥ ᓄᖅᑲᕈᒪᔪᓄᑦ ᐅᖄᓚᕝᕕᖕᒧᑦ ᖃᖓᑐᐃᓐᓇᑦᑎᐊᖅ 1-866-368-

7848−ᒧᑦ. 

ᑕᕝᕚᑭᒦᑦᑐᑦ ᓯᒡᒐᓕᐊᙳᐊᒦᑦᑐᓪᓗ ᐅᐃᕆᓐᓇᖅᑐᑦ ᐅᐃᕆᓐᓇᓛᖑᖃᑕᐅᕗᑦ ᓄᓇᕐᔪᐊᓕᒫᒥ. 

ᑭᓯᐊᓂ, ᐃᓅᓕᓴᐅᑎᑕᖃᖅᐳᖅ ᐊᑐᐃᓐᓇᐅᔪᓂᒃ ᓱᐴᖅᑐᕈᓗᐊᕈᓐᓃᕐᓇᖅᑐᓂᑦ 

ᐊᑐᕈᓐᓃᖅᐸᓪᓕᐊᓐᓇᖅᑐᓂᓪᓗ, ᐅᑯᐊᖑᓪᓗᑎᒃ ᑕᕝᕚᑭᒦᑦᑐᖅ ᐅᐃᕆᓐᓇᖅᑐᓄᑦ ᓂᐱᑎᒐᑦ, 

ᑕᒧᐊᔭᒐᑦ, ᓂᐅᕆᐊᓕᑦ, ᐅᖁᒻᒥᐊᒐᐃᑦ ᖃᓂᕐᒧᓪᓗ ᑎᖕᒥᑳᕈᑎᑦ. ᐄᔭᒐᖅᑕᖃᕐᒥᔪᖅ ᐃᒪᓐᓇ 

ᑕᐃᔭᐅᔪᒥᒃ Varenicline ᐅᓪᓗ ᒪᕐᕈᐃᖅᓱᕐᓗᓂ ᐄᓯᕙᒡᓗᓂ ᑕᖅᑭᓄᑦ ᐱᖓᓱᓄᑦ. ᐅᖃᖃᑎᖃᕆᑦ 

ᓄᓇᓕᔅᓯᓐᓂ ᐃᓗᐊᖅᓴᐃᔨᒧᑦ, ᓘᒃᑖᒧᑦ ᐄᔭᒐᓕᕆᔨᒧᓪᓘᓐᓃᑦ ᖃᐅᔨᒃᑲᓐᓂᕈᒪᒍᕕᑦ. 

https://www.facebook.com/NuQuits


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᖃᐅᔨᒃᑲᓐᓂᕈᒪᒍᕕᑦ ᑕᕝᕚᑭᒥᒃ ᓯᒡᒐᓕᐊᙳᐊᒥᒡᓘᓐᓃᑦ ᐊᑐᙱᓐᓂᖅᓴᐅᔪᒪᓂᐅᑉ 

ᓄᖅᑲᕈᒪᓂᐅᓪᓘᓐᓃᑦ ᒥᒃᓵᓄᑦ, ᑕᑯᒋᐊᕈᓐᓇᖅᐳᑎᑦ ᐅᕗᖓ https://nuquits.ca/. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://nuquits.ca/
mailto:cdeogracias@gov.nu.ca

